
Yeni fərman və sərəncamlarla kimlərin təqaüdləri artırıldı?
P rezident İlham Əliyevin 

dünən imzaladığı yeni 
fərman və sərəncamlara 

əsasən, ölkədə müavinətlərlə 
yanaşı, bəzi təqaüdlər də 
artırılıb. Artımlar 2022-ci ilin 
əvvəlindən tətbiq olunacaq.

Azı, 25 il pedaqoji staja malik, 
işləməyən pensiyaçı olan elmlər dok-
torları və fəlsəfə doktorlarına 2021-ci 
il yanvarın 1-dən Prezidentin aylıq 
təqaüdü təsis olunub. Yeni fərmanla 
bu təqaüd elmlər doktorları üçün 
50% artırılaraq 200 manatdan 300 
manata, fəlsəfə doktorları üçün 67% 
artırılaraq 120 manatdan 200 manata 
çatdırılır.

Yeni sərəncamla fəxri adlara görə 
aylıq təqaüdlər də “Xalq” fəxri adına 
görə 33,3% artımla 150 manatdan 
180 manata, “Əməkdar” fəxri adına 
görə isə 20% artımla 100 manatdan 
120 manata çatdırılıb.

Dövlət başçısının digər 
yeni sərəncamı doktorantlara, 
ali təhsil, orta ixtisas və peşə 
təhsili müəssisələrində, həmçinin 

Azərbaycan Milli Elmlər Akade-
miyasının (AMEA) magistratura 
səviyyəsində təhsil alan tələbələrin 
təqaüdlərinin 20% artırılmasını 
nəzərdə tutur.

Sərəncamla gələn ilin əvvəlindən 
həmin təqaüdlərin məbləği elmlər 
doktoru hazırlığı üzrə doktorantlar 
üçün 360 manat, fəlsəfə doktoru 
hazırlığı üzrə doktorantlar üçün 216 
manat, ali təhsil müəssisələrində və 
AMEA-da adlı təqaüd alan tələbələr 
üçün 204 manat, magistr səviyyəsi 
üzrə akademik göstəriciləri 91-100 
bal olan tələbələr üçün 174 manat, 
71-100 bal olan tələbələr üçün 144 

manat, 51-100 bal olan tələbələr 
üçün 96 manat, bakalavr səviyyəsi 
üzrə akademik göstəriciləri 91-100 
bal olan tələbələr üçün 156 manat, 
71-100 bal olan tələbələr üçün 132 
manat, 51-100 bal olan tələbələr 
üçün 90 manat təşkil edəcək. 

Orta ixtisas təhsili müəssisə-
lərində təqaüdün məbləği akademik 
göstəriciləri 91-100 bal olan tələbələr 
üçün 90 manata, 71-100 bal olan 
tələbələr üçün 72 manata, 51-100 
bal olan tələbələr üçün 60 manata, 
peşə təhsili müəssisələrində aka-
demik göstəriciləri “5” olan tələbələr 
üçün 90 manata, “4” və “5” olan 

tələbələr üçün 72 manata, “3”-“5” 
olan tələbələr üçün 60 manata çatdı-
rılacaq.

Xatırladaq ki, dövlət başçısının 
yeni fərman və sərəncamları əlilliyi 
olan şəxslər və digər kateqoriya-
lardan ibarət ümumilikdə 732 min 
şəxsin, o cümlədən 132 min dok-
torant və tələbənin əhatə edərək 
müavinət və təqaüd formasında on-
lara yönələn sosial ödənişlərin gələn 
ilin əvvəlindən artırılmasını təmin 
edir. Bu artımlar üçün illik əlavə 200 
milyon manat ayrılıb.

“Xalq qəzeti”

P rezident İlham Əliyevin Brüsseldə işgüzar səfərdə olarkən dekabrın 15-də İta-
liyanın “İl Sole 24 Ore” qəzetinə müsahibəsində Ermənistanın baş naziri və 
 Avropa İttifaqı (Aİ) Şurasının Prezidenti Şarl Mişellə görüşü, Aİ-nin bu yaxınlar-

da Ermənistan və Azərbaycana dəstək paketində nəzərə çarpan böyük fərq, minala-
rın təmizlənməsi kimi çox həssas, vacib və strateji fəaliyyətə bu beynəlxalq qurumun 
münasibəti, habelə Qarabağ münaqişəsi dövründə Minsk qrupunun rolu məsələləri 
barədə dolğun məlumatı dünya ictimaiyyətinin obyektiv məlumatlandırılması baxı-
mından mühüm önəm daşıyır. 

Dövlətimizin başçısı müxbirin regional 
müstəvidə cərəyan edən hadisələr fonunda 
Azərbaycanın təbii qaz ixracı ilə bağlı necə 
fəaliyyət göstərəcəyi sualını da ətraflı şəkildə 
cavablandırıb. Yeri gəlmişkən, qeyd edək 
ki, Azərbaycanın təbii qaz strategiyası hər 
zaman çox aydın və açıq olub. Azərbaycan 
uzun illər ərzində Cənub Qaz Dəhlizi kimi 
mühüm bir layihəni həyata keçirmək üçün 
çox iş görüb, tərəfdaşlarla səmərəli fəaliyyət 
göstərib. Nəticə uğurlu olub. Uzunluğu 3500 
kilometr olan bu dəhliz Bakıdan başlayıb və 
Adriatik dənizinin dibi ilə, həmçinin yüksək 

dağlıq ərazilərdən keçərək İtaliyaya çatdırılıb. 
Azərbaycan texniki baxımdan çox mürəkkəb 
və əlbəttə ki, çox bahalı Cənub Qaz Dəhlizi 
layihəsinin 4 seqmentinin hər birində əsas 
maliyyə yükünü öz üzərinə götürüb. Ötən ilin 
dekabrında layihənin tam başa çatmasından 
əvvəl ölkəmiz artıq istehlakçılarla müqavilələr 
imzalayıb. Azərbaycan qazı müqavilə 
əsasında alınıb və qiymətlə bağlı sonradan, 
hətta qaz böhranı zamanı heç bir dəyişiklik 
edilməyib. 

(ardı 4-cü səhifədə)

Bu müddət ərzində Azərbaycanın 
siyasi sistemi güclənib, ölkə 
beynəlxalq strukturlarda və 
beynəlxalq arenada lazımi çəki və 
nüfuz qazanıb. Müharibə qaçılmaz 
olduğu anda, növbəti erməni 
təxribatı zamanı Azərbaycan 

genişmiqyaslı əməliyyat həyata 
keçirdi və bunun nəticəsi olaraq 
Ermənistan məğlub oldu, Azərbaycan 
isə ərazi bütövlüyünün bərpa etdi. 
"Dəmir yumruq" əməliyyatının özü 
bu gün dünyanın aparıcı hərbi 
akademiyalarında müasir yüksək 

texnologiyalı, effektiv döyüş nümunəsi 
kimi öyrənilir".

Korotçenko vurğulayıb ki, hərbi 
ekspertlərin və analitiklərin diqqət 
yetirdiyi iki məqam hücum və 
kəşfiyyat sinfinə aid pilotsuz uçuş 
aparatlarından misli görünməmiş 
istifadə, eləcə də xüsusi 
təyinatlıların effektiv istifadəsidir: 

"Şuşa əməliyyatı bu gün Azərbaycan 
xüsusi təyinatlılarının misilsiz uğuru 
və pilotsuz uçuş aparatlarından 
istifadə nümunəsi kimi öyrənilir ki, 
bu da Azərbaycana əks-hücum 
əməliyyatında bir sıra böyük uğurlar 
əldə etməyə imkan verib. Prezident, 
Ali Baş Komandan İlham Əliyev 
döyüşlərə bilavasitə rəhbərlik edib, 
bütün əsas qərarları qəbul edib, döyüş 
əməliyyatlarının gedişini gündəlik təhlil 
edib, Azərbaycan Silahlı Qüvvələrinin, 
eləcə də digər güc strukturlarının və 
xüsusi xidmətlərin rəhbər heyəti ilə 
müşavirələr keçirib. O, öz iradəsi, 
qətiyyəti və strateji görüş dairəsi 
sayəsində Azərbaycan ordusunun 
hücum əməliyyatlarını məharətlə 
təşkil etdi və bu da son nəticədə 
Ermənistanın darmadağın olunması 
ilə başa çatdı. Prezident İlham 
Əliyev bir sərkərdə, bir siyasətçi kimi 
Paşinyandan çox üstün idi və çətin 
müharibədə qazandığı effektiv qələbə 
sayəsində bu gün dünyanın aparıcı 
liderlərindən birinə çevrilib". 

(ardı 5-ci səhifədə)

İqor Korotçenko: 

Bu gün Prezident  
İlham Əliyev dünyanın 

aparıcı liderlərindən biridir 
Rusiyanın “Natsionalnaya oborona” 

jurnalının baş redaktoru, tanınmış hərbi ekspert 
İqor  Korotçenko Trend-ə bildirib ki, bu gün 
Azərbaycan Prezidenti İlham Əliyev dünyanın 
aparıcı liderlərindən biridir. İqor Kotoçenko qeyd 
edib ki, İkinci Qarabağ müharibəsində Qələbənin 
qazanılmasında Prezident, Silahlı Qüvvələrin 
Ali Baş Komandanı İlham Əliyevin çox mühüm 
rolu olub: “Prezident İlham Əliyevin ölkəyə 
rəhbərlik etdiyi illərdə Azərbaycan iqtisadiyyatı 
səmərəli və dayanıqlı inkişaf edib, bu isə lazımi 
maliyyə vəsaitinin daxil olmasını təmin edib və 
vəsaitlərin bir hissəsi Azərbaycan Ordusunun 
müdafiə qabiliyyətinin gücləndirilməsinə, ən 
müasir silahların və hərbi texnikanın yeni 
növlərinin alınmasına sərf edilib. 

Azərbaycanın strateji mövqeyi 
getdikcə möhkəmlənir

Rusiya aviaşirkəti Moskva–Füzuli 
marşrutu ilə uçuşlar keçirməyə icazə alıb

R usiyanın "İrAero" aviaşirkəti Federal Hava Nəqliyyatı Agentliyi tərəfindən 
Moskva–Füzuli və Moskva–Zaqatala marşrutu ilə uçuşlar keçirməyə icazə 
alıb. Rusiya KİV-inin yaydığı məlumata əsasən, uçuşlar həftədə iki dəfə 

həyata keçiriləcək.

Xatırladaq ki, Füzuli beynəlxalq hava 
limanının açılışı oktyabrın 26-da baş tutub. 
Qarabağın hava qapısı adlandırılan Füzuli 
Beynəlxalq Hava Limanı ən müasir səviyyədə 
inşa olunub. Hava limanının istənilən tip 
hava gəmisini qəbul etmək imkanları var. 

 Uçuş-enmə zolağının uzunluğu 3000, eni isə 
60 metrdir. Hava limanının müasir infrastruk-
turla təchiz olunan terminalı saatda ən azı 
200 sərnişinin buraxılışına imkan verir.

“Xalq qəzeti”

Bizim arzumuz Cənubi Qafqazda 
sülhün tam bərqərar olmasıdır

Ermənistanla münasibətlərin normallaşması istiqamətində atdığımız 
 addımları can Azərbaycan ilə məsləhətləşirik. Addımlarımızı, qərarlarımızı 
birlikdə məsləhətləşirik və proses bundan sonra da davam edəcək.

Bu fikirləri Türkiyənin xarici işlər naziri 
Mövlud Çavuşoğlu dekabrın 20-də Ankarada 
səfərdə olan Malayziyanın xarici işlər naziri 
Saifuddin Abdullahla birgə keçirilən mətbuat 
konfransında bildirib.

İstanbul–Yerevan reysi üzrə aviareyslər 
barədə məlumat verən Mövlud Çavuşoğlu 
deyib ki, bu sahədə bəzi şirkətlərin 
müraciətləri olub. Bu istiqamətdəki vəziyyət 
Nəqliyyat və İnfrastruktur Nazirliyi, Mülki 

Aviasiya İdarəsi ilə birgə araşdırılır.
“Bizim arzumuz Cənubi Qafqazda 

sülhün tam bərqərar olması, ölkələri bir-
birinə bağlayan, iqtisadi inkişafa böyük təsir 
göstərəcək Zəngəzur dəhlizi daxil olmaqla, 
dəmir və avtomobil yollarının açılmasının 
reallaşmasıdır. Türkiyə olaraq bu layihələrə 
lazımi dəstəyi verəcəyik”, – deyə nazir əlavə 
edib.

“Xalq qəzeti”

Ermənistan ev tapşırığını yerinə 
yetirməsə onun tənəzzülü qaçılmazdır

bax səh.5

(əvvəli 1-ci səhifədə)

Prezident İlham Əliyev müsahibədə 
Azərbaycanın bu məsələ ilə bağlı 
gələcək planları barədə də fikirlərini 
diqqətə çatdırıb: “Qarşıdakı dövrdə 
hasilatı, eyni zamanda, ixracı artırmaq 
imkanı var. Lakin bu, sözsüz ki, avropalı 
istehlakçıların tələbindən asılı olacaq. 
Avropa Komissiyası bu prosesdə 
bizə kömək göstərdi. Biz Cənub Qaz 
Dəhlizinin Məşvərət Şurasını mütəmadi 
olaraq Bakıda Avropa İttifaqının 
nümayəndələri və Azərbaycanın sədrliyi 
ilə bir araya gətiririk. Növbəti sessiya 
gələn ilin fevralında keçiriləcək, orada 
biz bütün məsələlərlə məşğul olacağıq 
və gələcək addımlarımızı planlaş-
dıracağıq. Bu, şirkətlərin, bankların 
və ölkələrin böyük bir qrupudur. İndi 
komanda böyüyür, çünki biz artıq Av-
ropanın təchizatçısı olmuşuq. Yanvarın 
1-dən başlayaraq biz İtaliya, Yunanıstan 
və Bolqarıstanı 7,2 milyard kubmetr 
qazla təchiz etmişik. Gələn il bu, 9 
milyard, 2023-cü ildə azı 11 milyard 
kubmetr olacaq…”. 

Dövlətimizin başçısı, eyni zamanda, 
diqqətə çatdırdığı rəqəmlərin ciddi artı-
mı ifadə etdiyini, hasilatı artırmaq üçün 
investisiya yatırmağın vacibliyini, bunun 
üçün isə, ilk növbədə, istehlakçılarla 
müqavilələr bağlanılmasının zəruriliyini 
vurğulayıb. Azərbaycanın bu məsələdə 
heç bir çətinliyinin olmadığını qeyd 
edən dövlətimizin başçısı ölkəmizdə 
nəhəng yataqların, yeni, müasir inf-
rastrukturun mövcudluğunun bu planı 
istənilən vaxt gerçəkləşdirməyə zəmin 
yaratdığını bildirib. 

Prezident İlham Əliyev 
müsahibədə müxbirin qaz təchizatının 
şaxələndirilməsi ilə bağlı Rusiyanın 
mövqeyi barədə sualına cavabında 
isə qeyd edib ki, bu məsələ ölkələrin 
liderləri arasında heç vaxt yüksək 
səviyyədə müzakirə olunmayıb. 
Bizim neft kəmərlərindən tutmuş, 
qaz kəmərlərinədək bütün enerji 
layihələrimiz regionda çox dostyana 
mühitdə tamamlanıb: “Bu, birincisi. 
İkincisi, Rusiya bizim siyasətimizə, 
xarici siyasətimizə, enerji siyasətimizə 
tam hörmət edir. Biz rəqib deyi-
lik. Dəfələrlə qeyd etdiyim kimi, bu 
məsələlər bəzən süni şəkildə şişirdilir. 
Biz heç bir halda Rusiyanın rəqibi 
deyilik. Çünki Rusiya Avropanı yüz 
milyardlarla kubmetr qazla təchiz 
edir və Rusiya qazına tələbat artır. 
Azərbaycan yeni başlayıb və qeyd et-
diyim kimi, bizim Avropaya təchizatımız 
2023-cü ildə 11  milyard kubmetr 
olacaq və əgər yeni müqavilələrimiz 
olmasa, yeni hasilata investisiya yatır-
masaq, bu, belə qala bilər. Ona görə 
də, bu, heç bir halda bizim Rusiya ilə 
çox müsbət və yaxşı balanslaşdırılmış 
münasibətlərimizdə mənfi rol oynaya 
bilməz”.

Dövlətimizin başçısı müsahibədə 
ölkə iqtisadiyyatının indiki vəziyyətinə 
də toxunub:

–neft və qazın ÜDM-də həcminin 
əhəmiyyətli dərəcədə azaldılmasına 
nail olunub, bununla da iqtisadiyyatın 
strukturu balanslaşdırılıb;

–ixracın 90 faizindən çoxunu neft, 
təbii qaz, neft məhsulları və elekt-
rik enerjisi təşkil edir. Ölkə üçün bu, 
üstünlükdür. Çünki Azərbaycan dünya 
bazarına daxil olur, neft, təbii qaz, 
elektrik enerjisi, neft-kimya və neft 
məhsullarının ixracı ilə iqtisadiyyata 
böyük maliyyə vəsaiti gətirir; 

–qeyri-energi sənayesi 20 faiz 
yüksəlib;

–qeyri-enerji layihələrinin ixracı 45 
faiz artıb.

Bütün bu iqtisadi uğurlarla bərabər, 
Azərbaycan hazırda Avrasiyanın 
nəqliyyat habına çevilir. Bunu son 
illərdə respublikamızda qurulan nəhəng 
yol qovşağı, o cümlədən, altı beynəlxalq 
hava limanı və azad olunan ərazilərdə 
Füzuli aeroportunun istifadəyə 
verilməsi, daha iki belə infrastrukturun 
tezliklə işə salınacağı şərtləndirir.

Bütün bu uğurlar beynəlxalq reytinq 
təşkilatlarının hesabatlarında da öz 
ifadəsini tapıb. Məsələn, Davos Foru-
munun reytinqinə əsasən, Azərbaycan 
yolların keyfiyyətinə görə 27-ci, hava 
və dəmir yolları nəqliyyatı xidmətlərinə 
görə isə müvafiq olaraq 11-ci və 12-ci 
yerdə qərarlaşıb. 

Beləliklə, Azərbaycan artıq Mərkəzi 
Asiyadan gələn mallar üçün tranzit 
ölkəyə çevrilib. Çin öz mallarını  Avropa 
məkanlarına buradan daşımağa 
başlayıb. Azərbaycanın Şimal-Cənub 
nəqliyyat dəhlizi üzərində yerləşməsi 
də böyük üstünlük yaradıb. Bu dəhlizin 
Şimali Avropa, Rusiya, Azərbaycan, 
İran və Fars körfəzindən keçməsi 
gerçəkləşib. Dəmir yolu və avtoma-
gistral olmasından asılı olmayaraq, 
Şimal-Cənub dəhlizinin Azərbaycan 
seqmentində aparılan bütün tikinti işləri 
də artıq tamamlanıb. 

İkinci Qarabağ müharibəsindən son-
ra Zəngəzur dəhlizinin fəaliyyətə baş-
laması üçün real imkanlar  yaranıb. Bu 
dəhliz ilə Azərbaycandan Ermənistana 
və oradan respublikamızın Naxçıvan 
bölgəsinə, eləcə də Türkiyə və Avropa-
ya əlverişli alternativ nəqliyyat marş-
rutunun fəaliyyət göstərəcəyi nəzərdə 
tutulub. 

Prezident İlham Əliyev müsahibədə 
Azərbaycan–İtaliya əməkdaşlığından da 
bəhs edib: “İtaliya nəinki təkcə Avropa 
qitəsində, dünya miqyasında bizim ən 
yaxın tərəfdaşlarımızdan biridir. Hesab 
edirəm ki, indi münasibətlərimiz çox 

yüksək səviyyədədir. Bunun göstəricisi 
odur ki, biz strateji tərəfdaşlıq haq-
qında sənəd imzalamışıq. İtaliya 
Azərbaycanın strateji tərəfdaşlıq 
haqqında sənəd imzaladığı Avropa 
İttifaqına üzv olan 9 dövlətdən biri-
dir. Prezidentlərin və digər hökumət 
rəsmilərinin yüksək səviyyəli səfərləri 
olub… İtaliya bizim əsas ticari 
tərəfdaşımızdır. İndi isə Transadriatik 
boru kəmərinin istismara verilməsi 
ilə Azərbaycan İtaliyanın mühüm 
təchizatçısına çevrilib. İtaliya istehla-
kında Azərbaycan qazının həcmi ilbəil 
artacaq. Eyni zamanda, dost ölkə ola-
raq İtaliya bizim azad edilmiş ərazilərdə 
fəaliyyət göstərmək üçün dəvət etdiyi-
miz ilk ölkələrdən biri olub…”. 

Dövlətimizin başçısının müsahibədə 
səsləndirdiyi bu fikirlə bağlı qeyd edək 
ki, düşməndən təmizlənən ərazilərdə 
infrastrukturun yenidən qurulması və 
əhalinin işlə təmin olunmasına dövlət 
 investisiyası ilə yanaşı, yerli və xa-
rici investisiya da cəlb edilir. Böyük 
quruculuq layihələrinə dost ölkələrin 
qoşulması siyasəti isə Azərbaycanın 
beynəlxalq aləmdə mövqeyini daha da 
möhkəmləndirir.

Prezident İlham Əliyev də çıxış-
larında dəfələrlə Qarabağın bərpası 
məsələsinə toxunarkən, bu işə 
müharibə dövründə, habelə savaş-
dan sonrakı mərhələdə Azərbaycanı 
fəal dəstəkləyən dost ölkələrin cəlb 
edilməsinin diqqətdə saxlanılacağını 
bildirib.

Prezident İlham Əliyev çıxışlarının 
birində bu barədə deyib: “Azad edil-
miş ərazilərin qardaş ölkələrlə birlikdə 
bərpa olunması dövründə fəal  qarşılıqlı 
əlaqələrimizə ümid edirəm. Mən artıq 
demişəm ki, azad edilmiş ərazilərin 
bərpa olunmasına ilk növbədə və təkcə 
ilk növbədə deyil, ümumiyyətlə, yalnız 
dost ölkələrdən olan şirkətləri cəlb 
edəcəyik. Dünyada belə ölkələr çoxdur, 
lakin onların arasında elə ölkələr var ki, 
müharibə dövründə və müharibədən 
sonrakı dövrdə Azərbaycanı fəal 
dəstəkləyiblər”.

Bu baxımdan hazırda İtaliyanın 
“Maire Tecnimont Group” şirkəti ilə 
bərabər, digər özəl qurumları da Qa-
rabağda aparılan bərpa proseslərində 
 iştirak edirlər. Bir müddət bundan əvvəl 
dövlətimizin başçısı İlham Əliyevin 
rəhbərliyi ilə Azərbaycan Ordusunun 
işgaldan azad etdiyi ərazilərdə elektroe-
nergetika infrastrukturunun yaradılması 
məqsədilə “Azərenerji” ASC-nin rəhbəri 
Baba Rzayevlə İtaliyanın “Ansaldo 

Energia” şirkətinin rəhbəri Marino 
Guiseppenin, həmçinin İtaliyanın 
ölkəmizdəki səfiri Augusto Massarinin 
iştirakı ilə video-konfrans formatında 
qarşılıqlı əməkdaşlıq sahəsində təchizat 
müqaviləsinin imzalanması da bunun 
bariz ifadəsidir. 

Yeri gəlmişkən, “Azərenerji” ilə “An-
saldo Energia” rəhbərlərinin İtaliyanın 
Azərbaycandakı səfirinin iştirakı ilə im-
zalanan müqaviləyə görə, Agdam, Fü-
zuli, Kəlbəcər və Qubadlı rayonlarında 
inşa olunacaq dörd 110 kV-luq yarıms-
tansiyanın avadanlıqlarla təchizatını 
məhz “Ansaldo Energia” şirkəti həyata 
keçirəcək.

Prezident İlham Əliyevin 
müsahibədə vurğuladığı kimi, 
 Qarabağın bərpasına dəvət edilən 
dövlətlər sırasında qardaş Türkiyədən 
sonra ikinci yerdə İtaliya şirkətləridir: 
“Hazırda italyan şirkətlərinin orada icra 
etdiyi çoxlu layihələr var. Biz italyan me-
marlarını Şuşadakı tarixi abidələrimizi 
və məscidlərimizi bərpa etmək üçün 
dəvət etmişdik. Bu, çox rəmzi məna da-
şıyan bir jestdir, çünki Şuşa bizim üçün 
müqəddəs yerdir. Şuşa Azərbaycanın 
mədəni paytaxtıdır. Dini məkanlar isə 
hər kəs üçün müqəddəsdir. Bu, çox 
yüksək səviyyəli etimaddır. Bu yaxınlar-
da Şuşaya səfər edəndə işlərini necə 
görəcəklərini mənə nümayiş etdirən 
italyan şirkətlərinin nümayəndələri 
ilə görüşdüm. İtalyan şirkəti Bakıda 
Zəfər Muzeyinin tikintisinə fəal şəkildə 
cəlb olunub. Bu, rəmzi məna daşıyan 
digər bir jestdir, çünki siz bu tarixi 
Qələbənin bizim üçün nə qədər böyük 
məna daşıdığını təsəvvürünüzə gətirə 
bilərsiniz. Biz tərəfdaşlığımızı nümayiş 
etdirmək üçün və italyan şirkətlərinin 
yüksək səviyyəli fəaliyyətini, zövqü-
nü və ölkələrimiz arasında dostluq 
münasibətlərini nəzərə alaraq, məhz 
buna görə italyan şirkətini dəvət etdik”.

Dövlətimizin başçısı daha son-
ra italyan şirkətlərinin Azərbaycanın 
digər yerlərində də çoxsaylı tikinti 
layihələrinin icrasında fəal rol oynadıq-
larını bildirib. Ölkə rəhbəri bununla bağlı 
Prezident Mattarellanın respublikamıza 
səfəri zamanı italyan şirkəti tərəfindən 
tikilmiş neft-kimya zavodunun açılışı 
mərasimində birlikdə iştirak etdiyini 
xatırladıb. Dövlətimizin başçısı hazırda 
eyni şirkətin Azərbaycanın neft emalı 
zavodunun yenidən qurulmasına fəal 
qoşulduğunu da diqqətə çatdırıb. 

Vaqif BAYRAMOV, “Xalq qəzeti”

Azərbaycanın strateji 
mövqeyi getdikcə 
möhkəmlənir

Əlilliyi olan şəxslərin və sağlamlıq imkanları 
məhdud uşaqların müavinətləri artdı
Əlilliyi olan şəxslərin sosial müdafiəsinin 

gücləndirilməsi Prezident İlham Əliyevin sosial 
siyasətinin əsas istiqamətlərindən biridir. Dövlət 

başçısının imzaladığı yeni fərmanlar bu istiqamətdə 
növbəti mühüm addım olmaqla, əlilliyi olan şəxslərə 
verilən müavinətlərin, I dərəcə əlilliyi olanlara və 
sağlamlıq imkanları məhdud 18 yaşınadək uşaqlara 
qulluq edənlərə Prezidentin aylıq təqaüdünün gələn ilin 
əvvəlindən artırılmasını nəzərdə tutur.

Əlilliyə görə müavinətlər 
2022-ci ilin əvvəlindən:

I dərəcə üzrə – 150 manat-
dan 220 manata,

II dərəcə üzrə – 130 manat-
dan 180 manata,

III dərəcə üzrə – 110 ma-
natdan 120 manata çatdırıla-
caq.

Beləliklə, son üç ildə 
aparılan islahatlar nəticəsində 
əlilliyə görə müavinətlər I 
dərəcə üzrə 2,7 dəfə, II dərəcə 
üzrə 3 dəfə, III dərəcə üzrə 2,3 
dəfə artırılıb. 

Bu müavinətlərdən əlavə, 
ümumi səbəbdən I dərəcə 
əlilliyi olanlar Prezidentin aylıq 
təqaüdü olaraq 130 manat 
ödənişlə də təmin olunur.

Müharibə, hərbi xidmət 
vəzifələrini yerinə yetirməklə 
və digər xüsusi səbəblərlə 
əlaqədar əlilliyi olanlara isə 

Prezidentin aylıq təqaüdü ola-
raq I dərəcə üçün 400 manat, 
II dərəcə üçün 350 manat, 
III dərəcə üçün 300 manat 
ödənilir. Bu təqaüdlər cari ilin 
əvvəlində növbəti dəfə olmaqla 
orta hesabla 50 faiz artırılıb. 

Birinci dərəcə əlilliyi olan 
şəxslərə qulluğa görə Prezi-
dentin aylıq təqaüdü də 60 faiz 
artırılaraq gələn ilin əvvəlindən 
80 manata çatdırılır.

Beləliklə, müharibə və digər 
xüsusi səbəblərlə əlaqədar 
əlilliyi olanlar pensiya alma-
dıqda müavinət və təqaüd 
formasında ayda I dərəcə üzrə 
700 manat, II dərəcə üzrə 530, 
III dərəcə üzrə 420 manat 
alacaqlar. Bu da 2019-cu illə 
müqayisədə dərəcələr üzrə 
müvafiq olaraq 2,5 dəfə, 2,2 
dəfə və 2,2 dəfə çoxdur.

Həmin kateqoriyalara 
aid əlilliyi olan şəxslər əmək 
pensiyası aldıqda orta hesabla 
aylıq I dərəcə üzrə 915 manat, 
II dərəcə üzrə 845 manat, III 
dərəcə üzrə 610 manat alacaq-
lar. Bu məbləğlər isə 2019-cu 
illə müqayisədə dərəcələr üzrə 
müvafiq olaraq 72 faiz, 81 faiz 
və 97 faiz çoxdur.

Ümumi səbəbdən əlilliyi 
olan şəxslər üzrə sosial 
ödənişlərdə isə son 3 ildə bu 
artımlar dərəcələr üzrə müvafiq 
olaraq 50 faiz, 59 faiz və 112 
faiz təşkil edir.

Sağlamlıq imkanları 
məhdud 18 yaşınadək uşaq-

lara müavinət də 
150 manatdan 200 
manata çatdırılıb. 
Onlara qulluğa görə 
2019-cu ildə Preziden-
tin aylıq təqaüdü də 
təsis olunub ki, yeni 
fərmanla həmin təqaüd 
də 60 faiz artımla 50 
manatdan 80 manata 
çatdırılıb.

Beləliklə, sağlam-
lıq imkanları məhdud 
uşaqlar üçün sosial ödəniş 
2019-cu ilin əvvəlində cəmi 
82 manat idisə, gələn ilin 
əvvəlindən həmin məbləğdən 
3,4 dəfə çox olmaqla onlar 

üçün müavinət (200 manat) və 
təqaüd (80 manat) formasında 
aylıq 280 manat sosial ödəniş 
ediləcəkdir.

“Xalq qəzeti”

Azərbaycan Avrasiyanın 
nəqliyyat mərkəzinə çevrilir 

Müstəqil Azərbaycanın dünyada nüfuzu 
sürətlə artmaqda davam edir. Təqirəlayiq 
haldır ki, çağdaş dünyanın əsas güc 
mərkəzlərindən olan Avropa İttifaqının 
rəhbərliyi ölkəmizin son vaxtlar regionda 
və dünyada oynadığı mütərəqqi rolunu 
layiqincə qiymətləndirməyə başlamışdır. 
Görünür, burada Azərbaycanın İkinci Qara-
bağ müharibəsində parlaq qələbəsi öz təsirini 
göstərmişdir. 

Azərbaycan Prezidenti İlham Əliyev Av-
ropa İttifaqı Şurasının prezidenti Şarl Mişellə 
görüşünün əhəmiyyəti barədə danışarkən 
demişdir: “Bir saat ərzində biz geniş sahələri 
əhatə edən məsələləri müzakirə etdik. 
Əlbəttə, əsas diqqət münaqişədən, ötənilki 
müharibədən sonra yaranmış vəziyyətə 
yönəldilmişdir. Əlbəttə, Avropa Komissi-
yasının səyləri Azərbaycan və Ermənistan 
arasında münasibətlərin normallaşdırılması-
na yönəldilib”. 

Dövlətimizin başçısı sonra qeyd edib 
ki, rəsmi Bakı Avropa Komissiyasının və 
xüsusilə də Şarl Mişelin səylərini yüksək 
qiymətləndirir. Belə ki, cənab Mişel bu ilin 
yayında Azərbaycanda və Ermənistanda 
səfərdə olmuşdur. O, vəziyyətin 
təfərrüatlarından xəbərdardır və kifayət qədər 
konstruktiv mövqe sərgiləyir. Məhz buna görə 
də Azərbaycan dövləti bu təcrübəli diploma-
tın danışqlarda şəxsi iştirakına böyük dəyər 
verir.

Cənab İlham Əliyev vurğulayıb ki, 
Brüsseldəki danışıqlar zamanı Ermənistan 
tərəfindən  dəmir yolu layihəsinin praktiki 
reallaşdırılmasına razılıq verilib. Azərbaycana 
gəldikdə isə, ölkəmiz bu sahədə artıq 
işlərə başlamışdır. Beləliklə, azad edilmiş 
ərazilərdən Ermənistan sərhədinə qədər 

dəmir yolu xətti 2023-cü ilin sonunadək hazır 
olmalıdır. 

Müsahibəni aparan jurnalist qeyd edib 
ki, Azərbcaycan tezliklə regionda nəinki 
enerji habına, eyni zamanda, Qərb və Şərq 
arasında, Çindən Avropaya qədər sanki bir 
kommersiya, nəqliyyat habına çevrilə bilər. 
Bu, iqtisadiyyatın şaxələndirilməsinin bir 
yolu da ola bilər, regionda sabitliyi təmin 
edə bilər. Eyni zamanda, bu, vəziyyətin 
sabitləşdirilməsi və sülhə nail olmaq üçün 
kömək edə bilər. 

Jurnalistin dövlətimizin başçısının bu 
 haqda nə düşündüyü barədə sualının 
cavabında cənab İlham Əliyev  demişdir: 
“Mən sizin fikrinizlə tamamilə razıyam. 
Əslində, biz bunu Azərbaycanda ən 
 azından son onillikdə fəal şəkildə həyata 
 keçiririk. Azərbaycanı Avrasiyanın nəqliyyat 
 habına çeviririk. Bu, asan iş deyil, çünki 
bizim açıq dənizə çıxışımız yoxdur. Biz, 
birinci növbədə, qonşularımızla  yaxşı 
münasibətlərdə olmalıyıq. Çünki bu 
münasibətlər olmadan heç bir ölkə tranzit 
ölkəyə çevrilə bilməz. Bu imkanı yaxşı re-
gional əməkdaşlıq mühiti, üstəgəl nəqliyyat 
infrastrukturuna investisiya yaratdı”. 

Bəli, bu gün Azərbaycan Prezidenti İlham 
Əliyevin müdrik, dərin düşünülmüş siyasəti 
sayəsində Azərbaycan nəinki regionda, hətta 
Avrasiya kimi nəhəng bir məkanda böyük bir 
nəqliyyət mərkəzinə çevrilir. Bu, şübhəsiz, 
ölkəmizin inkişafını sürətləndirməklə bərabər, 
regionda sülh və sabitliyin bərqərar olunma-
sına müsbət təsir göstərəcək. 

Arzuman MURADLI,  
YAP Səbail rayon təşkilatının sədr müavini,  

İqtisad elmlər üzrə fəlsəfə doktoru 

Baş nazir Əli Əsədov Rusiyanın 
Azərbaycandakı səfiri ilə görüşüb

Azərbaycan Respublikasının Baş naziri Əli Əsədov dekabrın 20-də Rusiya 
Federasiyasının ölkəmizdəki səfiri Mixail Boçarnikov ilə görüşüb.

Nazirlər Kabinetinin mətbuat 
xidmətindən AZƏRTAC-a bildiriblər ki, 
görüşdə Azərbaycan-Rusiya münasibətləri 

ilə bağlı bir sıra məsələlər müzakirə 
 olunub.

Azərbaycan Respublikasının Prezidenti İlham 
Əliyev Brüsseldə işgüzar səfərdə olarkən 
dekabrın 15-də İtaliyanın “İl Sole 24 Ore” 

qəzetinə müsahibə verib. Mən bu parlaq və dərin 
məzmunlu müsahibə ilə diqqətlə tanış olmuşam. 
Qeyd etmək istərdim ki, dövlətimizin başçısının son 
vaxtlar regionda və dünyada baş verən hadisələrlə 
bağlı fikir, şərh və mülahizələri, faktiki olaraq qlobal 
medianın əsas mövzularına çevrilmişdir. Bəli, 
Prezident İlham Əliyev öz dərin mühakiməsi ilə 
dünya KİV-ində gündəm yaradır. 

Dövlət Komissiyası: Avropa İttifaqının 
vasitəçiliyi ilə daha 10 erməni hərbi 
qulluqçu qarşı tərəfə təhvil verilib

Avropa İttifaqı Şurasının Prezidenti Şarl Mişelin təşəbbüsü ilə  dekabrın 
14-də Brüsseldə Azərbaycan Respublikasının  Prezidenti İlham Əliyevin 
və Ermənistan Respublikasının baş naziri Nikol  Paşinyanın üçtərəfli 

görüşünün, habelə Azərbaycan Respublikası  Prezidenti ilə Avropa İttifaqı Şu-
rasının Prezidenti arasında keçirilmiş ikitərəfli görüşün nəticəsi olaraq, huma-
nizm prinsiplərinə sadiqliyinin təzahürü kimi Azərbaycan Respublikası dekab-
rın 19-da 10 nəfər erməni əsilli hərbi qulluqçunu Avropa İttifaqının vasitəçiliyi 
ilə Ermənistan tərəfinə təhvil verib. 

Əsir və itkin düşmüş, girov götürülmüş 
vətəndaşlarla əlaqədar Dövlət Komissiyasın-
dan AZƏRTAC-a bildiriblər ki, təhvil verilmiş 
şəxslər 2021-ci il noyabrın 16-da Ermənistan 
silahlı qüvvələri tərəfindən dövlət sərhədinin 
Kəlbəcər istiqamətində törədilən təxribatın 
qarşısı alınarkən saxlanılıblar.

Humanizm prinsiplərinə daim sadiqliyini 
nümayiş etdirən Azərbaycanın dekabrın 4-də 
qarşı tərəfə təhvil verdiyi 10 nəfər erməni 

əsilli hərbi qulluqçudan Ermənistan tərəfi 
sonradan dördünü həbs edib, altısına qarşı 
isə ittiham irəli sürüb.

